
Avatara Bodhah

అవతారబోధః

రామనవమ్యాం -మేషే పునర్వసౌ
చైత్రమాసే   సితే పక్షే నవమ్యాం చ పునర్వసౌ ।
మధ్యాహ్నే కర్కటే లగ్నే జాతో రామః స్వయం హరిః ॥ ౧॥
కృష్ణజయన్తీ  - సింహే రోహిణ్యాం

సింహమాసేఽసితే పక్షే రోహిణ్యామష్టమీతిథౌ  ।
చరమార్థప్రదాతారం   కృష్ణం  వన్దే జగద్గురుమ్  ॥౨॥
సింహజయన్తీ - వృషే స్వాత్యాం

వృషభే స్వాతినక్షత్రే చతుర్దశ్యాం  శుభే దినే ।
సన్ధ్యాకాలేఽనుజే యుక్తే స్తమ్భోద్భూతో  నృకేసరీ ॥ ౩॥
శ్రీమన్నృసింహ  విభవే గరుడధ్వజాయ

తాపత్రయోపశమనాయ  భవౌషధాయ ।
తృష్ణారివృశ్చికజలాగ్నిభుజఙ్గరోగ  -
క్లేశవ్యయాయహరయే  గురవే నమస్తే ॥ ౪॥
శ్రీరఙ్గనాథావిర్భావః   -కుమ్భ రోహిణ్యాం

తపస్యే మాసి రౌహిణ్యాం తటే సహ్య భువః స్థితమ్  । (తటే కావేర్యాః)
శ్రీరఙ్గశాయినం   వన్దే సేవితం సర్వదేశికైః  ॥ ౫॥
శ్రీస్తనాభరణం   తేజః శ్రీరఙ్గేశయమాశ్రయే    ।
చిన్తామణిమివోద్భ్రాన్తముత్సఙ్గేఽనన్తభోగినః  ॥౬॥
కాఞ్చీదేవరాజావిర్భావః -మేషే హస్తే

చైత్రమాసే   సితే పక్షే చతుర్దశ్యాం  తిథౌ మునే ।
శోభతే హస్తనక్షత్రే రవివారసమన్వితే ॥ ౭॥
వపాహోమే ప్రవృత్తే   తు ప్రాతః  సవనకాలికే ।
ధాతురుతరవేద్యాం తు ప్రాదురాసీజ్జనార్దనః    ॥౮॥

అవతారబోధః

వపాపరిమలోల్లాసలాసితాధరపల్లవమ్   ।
ముఖం వరదరాజస్య ముగ్ధస్మితముపాస్మహే  ॥౯॥
తిరునారాయణావిర్భావః -మీనే హస్తే

సనత్కుమారరక్షార్థమాగతం  బ్రహ్మణః  పదాత్ ।
యదుశైలస్థితం   మీనే హస్తే నారాయణం భజే ॥ ౧౦॥
శ్రీవేఙ్కటేశావిర్భావః  - కన్యాయాం శ్రవణే

కన్యాశ్రవణసఞ్జాతం   శ్రీశేషాచలవాసినమ్  ।
సర్వేషాం ప్రథమాచార్య  శ్రీనివాసమహం  భజే ॥ ౧౧॥
శ్రీవేఙ్కటాచలాధీశం  శ్రీయాధ్యాసితవక్షతమ్  ।
శ్రితచేతనమన్దారం   శ్రీనివాసమహం  భజే ॥ ౧౨॥
లక్ష్మ్యావిర్భావః -మీనే ఉత్తరాఫాల్గున్యాం

ఫాల్గునోత్తరఫాల్గున్యాం   సమ్భూతాం శ్రియమాశ్రయే   ।
విష్ణోర్దివ్యపదామ్భోజఘటకాం   తత్పదాశ్రితామ్  ॥ ౧౩॥
నమః శ్రీరఙ్గనాయక్యై    యద్భూవిభ్రమభేదతః  ।
ఈశేశితవ్యవైషమ్యనిమ్నోన్నతమిదం  జగత్ ॥ ౧౪॥
గోదావిర్భావః - కర్కే పూర్వాఫాల్గున్యాం

కర్కటే పూర్వఫాల్గున్యాం  తులసీకాననోద్భవామ్ ।
పాణ్డ్యే  విశ్వమ్భరం గోదాం వన్దే శ్రీరఙ్గనాయకీమ్   ॥ ౧౫॥
నీలాతుఙ్గస్తనగిరితటీసుప్తముద్వోధ్య   కృష్ణం

పారార్థ్యం  స్వయం శ్రుతిశతశిరఃసిద్ధమధ్యాపయన్తీ   ।
స్వోచ్ఛిష్టాయాం  స్రజినిగలితం  యా బలాత్కృత్య భుఙ్క్తే

గోదా తస్యై  నమ ఇదమిదం భూయ ఏవాస్తు భూయః ॥ ౧౬॥
సరోయోగిస్వామ్యావిర్భావః

తులాయాం శ్రవణే  జాతం కాఞ్చ్యాం కాఞ్చనవారిజాత్ ।
ద్వాపరే పాఞ్చజన్యాంశం సరోయోగినమాశ్రయే  ॥ ౧౭॥

భూతయోగ్యావిర్భావః
తులాధనిష్ఠాసమ్భూతం  భూతం కల్లోలమాలినః  ।
తీరే ఫుల్లోత్పలే  మల్ల్యాం  పుర్యామీడే గదాంశకమ్ ॥ ౧౮॥

మహదాహ్వయావిర్భావః
తులాశతభిషాజాతం మయూరాయురకైరవాత్  ।
మహాన్తం మహదాఖ్యాతం వన్దే శ్రీనన్దకాంశకమ్   ॥ ౧౯॥

యోగివాహనావిర్భావః
వృశ్చికే రోహిణీజాతం శ్రీపాణం  నిచులాపురే ।
శ్రీవత్సాంశం  గాయకేన్ద్రం  మునివాహనమాశ్రయే  ॥౨౦॥

భక్తాఙ్ఘ్రిరేణ్వావిర్భావః
కోదణ్డజ్యేష్ఠానక్షత్రే   మణ్డం  గుడిపురోద్భవమ్ ।
చోలోర్వ్యాంవనమాలాంశం భక్తాఙ్ఘ్రిరేణుమాశ్రయే   ॥౨౧॥

శ్రీభక్తిసారావిర్భావః 
మఘాయాం మకరే మాసే చక్రాంశం  భార్గవోద్భవమ్  ।
మహీసారపురాధీశం భక్తిసారమహం భజే ॥౨౨॥

శ్రీకులశేఖరావిర్భావః
కుమ్భే పునర్వసౌ జాతం కేరలే చోలపట్టనే  ।
కౌస్తుభాంశన్ధరాధీశం  కులశేఖరమాశ్రయే  ॥౨౩॥
శ్రీమధురకవ్యావిర్భావః
మేషే చిత్రసముద్భూతం  పాణ్డ్యదేశే  గదాంశకమ్ ।
శ్రీపరాఙ్కుశసద్భక్తం  మధురం కవిమాశ్రయే  ॥౨౪॥
శఠకోపావతారః - వృషభే విశాఖాయాం

వృషభే తు విశాఖాయాం కురుకాపురికారిజమ్ ।
పాణ్డ్యదేశే  కలేరాదౌ శఠారిం సైన్యపం  భజే ॥౨౫॥
మాతా పితాయువతయస్తనయా విభూతిః
సర్వం యదేవ నియమేన యదన్వయానామ్ ॥
ఆద్యస్య నః కులపతేర్బకులాభిరామం
శ్రీమత్తదఙ్ఘ్రియుగలం   ప్రణమామి మూర్ధ్నా  ॥౨౬॥
పరకాలావతారః - వృశ్చికే కృత్తికాయాం

వృశ్చికే కృత్తికాజాతం చతుష్కవిశిఖామణిమ్ ।
(చతుష్కవిశిఖామణిమ్ -చత్వారః కవయః తేషాం శిఖామణిమ్)

షట్ప్రబన్ధకృతం  శార్ఙ్గమూర్తిం  కలిహమాశ్రయే  ॥౨౭॥

కలయామి కలిధ్వంసం వికలోకదివాకరమ్ ।
యస్య గోభిః ప్రకాశాభిరావిద్యం  నిహతం తమః ॥ ౨౮॥ (ఆవిద్యం -అవిద్యాయా
భవమ్)

రామానుజాచార్యావతారః -మేషే ఆజయాం
ఆర్ద్రామేషభవం  విష్ణోర్దర్శనస్థాపనోత్సుకమ్    ।
తుణ్డీరమణ్డలే   శేషమూర్తి రామానుజం భజే ॥౨౯॥
యోనిత్యమచ్యుతపదామ్బుజయుగ్మరుక్మ-
వ్యామోహతస్తదితరాణి తృణాయ మేనే ।

అస్మద్గురోర్భగవతోఽస్యదయైకసిన్ధో 
రామానుజస్య చరణౌ శరణం ప్రపద్యే  ॥ ౩౦॥

దాశరథ్యవతారః -మేషే పునర్వసౌ
మేషే పునర్వసుదినే పాఞ్చజన్యాంశసమ్భవమ్ ।
యతీన్ద్రపాదుకాభిఖ్యం  వన్దే దాశరథిం గురుమ్ ॥ ౩౧॥
పాదుకే యతిరాజస్య కథయన్తి యదాఖ్యయా ।
తస్య దాశరథేః పాదౌ శిరసా ధారయామ్యహమ్ ॥ ౩౨॥
కూరేశావతారః -మకరే హస్తే

మకరే హస్తనక్షత్రే సర్పనేత్రాంశసమ్భవమ్  ।
శ్రీమత్కూరకులాధీశం  శ్రీవత్సాఙ్కమహం  భజే ॥ ౩౩॥
శ్రీవత్సచిహ్నమిశ్రేభ్యో   నమ ఉక్తిమధీమహి ।
యదుక్తయస్త్రయీకణ్ఠే  యాన్తి మఙ్గలసూత్రతామ్   ॥ ౩౪॥
రమ్యజామాతృమున్యవతారః -తులాయాంమూలే

తులాయామతులేమూలే పాణ్డ్యే  కున్తీపురే వరే ।
శ్రీశేషాంశోద్భవం  వన్దే రమ్యజామాతరం మునిమ్ ॥ ౩౫॥
శ్రీశైలేశదయాపాత్రం    ధీభక్త్యాహిగుణార్ణవమ్  ।
యన్తీన్ద్రప్రవణం   వన్దే రమ్యజామాతరం మునిమ్ ॥ ౩౬॥
ఇతి ప్రోక్తా  సమాసేన(౧) విష్ణోభక్తజనస్య   చ ।
ఆవిర్భావావతారేషు పఠనీయా గుణావలీ ॥ ౩౭॥
ఇతి అవతారబోధః సమాప్తః ॥

(౧) విస్తరేణ తు స్వస్వగురుసకాశాదధిగన్తవ్యా ।
గ్రన్థవిస్తరభయాన్నాత్ర    లిఖితా । అధికమాసే ప్రాప్తే   తు సింహసఙ్క్రమే
భాద్రపదేఽపి  యది జన్మాష్టమీ  భవేత్తదా తావత్పర్యన్తం దోలోత్సాహం
కుర్వీతేతి కేషాఞ్చిన్మతమ్ ।

